გ ა ნ ა ც ხ ა დ ი 
2023 წლის საუკეთესო პრაქტიკის პროგრამაში მონაწილეობაზე
ქალაქ ქუთაისის მუნიციპალიტეტი

1. პრაქტიკის/ინიციატივის სათაური და მოკლე შინაარსი: (სათაურში მოკლედ უნდა მიეთითოს პროექტის შინაარსი) 
ბავშვიანი ოჯახების ეკონომიკური გაძლიერება.
ქვეპროგრამის განხორციელება მიმართულია ბავშვიანი ოჯახებისათვის გრძელვადიან მხარდაჭერაზე, ცვლილებებზე  ორიენტირებული პროცესის წარმართვაზე, რომელიც მოიცავს სამ ძირითად კომპონენტს:
1) ბიო-ფსიქო-სოციალურ ფაქტორებზე დაყრდნობით ქუთაისის მერიის სოციალური მუშაკების მიერ   ხდება ბავშვიანი ოჯახების შესწავლა/შეფასება, პრობლემების იდენტიფიცირება, სამოქმედო გეგმის შემუშავება და ბენეფიციარზე მორგებული და მათ გაძლიერებაზე ორიენტირებული  ინტერვენციის დაგეგმვა. 
2) ეკონომიკური გაძლიერება მიაზრებს ბენეფიციარების პროფესიული განვითრებას და ეკონომიკურ კეთილდღეობას: პროფესიული გადამზადება/სტაჟირება დასაქმებისთვის, შემოსავლების მომტანი საქმიანობის წამოწყება (მათ შორის თვითდასაქმების ხელშეწყობა სოფლის მეურნეობის ან სხვა სფეროში), ინვენტარის შეძენა თვით-დასაქმება/დასაქმებისთვის. ხელმისაწვდომობა ფინანსურ რესურსზე/შემოსავალზე ეხმარება მშობლებს/მზრუნველებს ინვესტირება განახორციელონ მათი შვილების კეთილდღეობის, უსაფრთხოების, სიცოცხლის, ჯანმრთელობის დაცვის, განათლების, განვითარებისა და სხვა ინტერესების რეალიზებასა და დაცვაში.
3) პოზიტიური მშობლობის ტრენინგები: პროგრამის მონაწილე  მშობლებს, პოზიტიური მშობლობის უნარების გაუმჯობესებისა და ბავშვებზე ძალადობის პრევენციის მიზნით უტარდებათ ტრენინგები, რომელიც მოიცავს შემდეგ თემებს:
· ინტერპერსონალური უნარ-ჩვევების გაძლიერება, რაც ხელს შეუწყობს ბავშვსა და მშობელს  შორის ეფექტურ კომუნიკაციას;
· მშობელსა და ბავშვებს შორის თანამშრომლური ურთიერთობების ჩამოყალიბებას;
· მშობლის ხელშეწყობით ბავშვებში და მოზარდებში სოციალური კომპეტენციის განვითარებასა და პრობლემური ქცევის შემცირებას; 
· ასაკობრივი თავისებურებებისა და სირთულეების გაცნობას;
· მშობელის/კანონიერი  წარმომადგენელის  მიერ პრობლემური სიტუაციის სწორად გაანალიზებას.

2. თემატიკა
(გამოცხადებული საკონკურსო თემის დასახელება)

ბავშვისა და მისი ოჯახის საჭიროებებზე მორგებული სოციალური პროგრამა, ბავშვის უფლებების დაცვა და ბავშვზე მავნე ზემოქმედების პრევენცია; 

3. პრაქტიკის/ინიციატივის ავტორი/ინიციატორი: 
(მუნიციპალიტეტი, საერთაშორისო არასამთავრობო ორგანიზაცია, ადგილობრივი არასამთავრობო ორგანიზაცია, ადგილობრივი მოსახლეობა). 

ქუთაისის მუნიციპალიტეტის მერიის სოციალურ საკითხთა სამსახურის მეორადი სტრუქტურული ერთეულის ბავშვის უფლებების დაცვისა და მხარდაჭერის განყოფილება.

4. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი)

ქალაქ ქუთაისის მუნიციპალიტეტი, უძველესი კულტურისა და ისტორიის მქონე საქართველოს ქალაქი, მსოფლიოს უძველესი ქალაქების რიცხვშია. იგი მდებარეობს დასავლეთ საქართველოს ცენტრალურ ნაწილში, მდინარე რიონის სანაპიროებზე. 
საქსტატის ბოლო მონაცემებით მოსახლეობის რაოდენობა 130 400 ადამიანია. 
თვითმმართველობა ხორციელდება წარმომადგენლობითი ორგანოს- ქალაქის საკრებულოს და აღმასრულებელი ორგანოს-ქალაქის მთავრობის მიერ, რომელსაც ხელმძღვანელობს ქალაქის მერი, რომელსაც პირადაპირი წესით ირჩევს ქალაქის მოსახლეობა. ქალაქის მთავრობის შემადგენლობაში შედის 3 ვიცე-მერი, მერის ადმინისტრაციის უფროსი და 9  პირველადი სტრუქტურული ერთეულის სამსახურის უფროსი. ქალაქი დაყოფილა 12 ადმინისტრაციულ ერთეულად.  

5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ.: საჯარო მოხელეების კვალიფიკაცია, ფინანსური რესურსი, ტექნიკური შესაძლებლობები და ა.შ.;

პროექტის განხორციელების წარმატებისათვის დიდი მნიშვნელობა აქვს შიდა რესურსებს, კერძოდ, 1.პროექტის ფორმირებაში თანამონაწილეობა მიიღო ქალაქში არსებულმა ბავშვზე მომუშავე სამთავრობო და არასამთავრობო ორგანიზაციებმა;  2. ბენეფიციარების იდენტიფიცირებასა და მიღწეულ შედეგებზე ფოკუსირებას ახდენს პროფესონალი სოციალურ მუშაკები, პროექტში მონაწილე ოჯახებთან ბიო-ფსიქო-სოციალური მიდგომებით; 3. პროექტის განხორციელებაში კონკურსის წესით შერჩეული მომსახურების მომწოდებელი ორგანიზაციის თანამონაწილეობა, რომელსაც ჰქონდა ოჯახების ეკონომიკური გაძლიერების მიმართულებით მუშაობის გამოცდილება; 4. პროექტის სრულყოფილი განხორციელებისათვის შესაბამისი ბიუჯეტი; 

გარე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქტორები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე; სამართლებრივი ბაზა (ბავშვის უფლებათა დაცვის კოდექსი, სოციალური სამუშაოს შესახებ კანონი და სხვ), 
გარე ფაქტორებიდან პროექტის განხორციელებაზე დადებითად აისახება ქვეყნის ეკონომიკის მაჩვენებლის ზრდა, ასევე ბავშვთა სფეროს მარეგულირებელი კანონმდებლობა (ბავშვის უფლებათა კოდექსი), რომელიც ადგილობრივ თვითმმართველობას აკისრებს გარკვეულ პასუხისმგებლობას ბავშვებისა და ბავშვიანი ოჯახების მხარდაჭერის კუთხით მუშაობის მიმართულებით. 

6. პრაქტიკის/ინიციატივის მოკლე აღწერა: (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)
· გამოწვევა - პრობლემის მნიშვნელოვანი გარემოებების მითითება;
· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას; 
· პასუხი არსებულ გამოწვევაზე - მოკლე აღწერა და მიღწეული შედეგი
სოციალური მუშაკების მიერ თვისებრივი კვლევისა და ანალიზის შედეგად გამოიკვეთა,   დისფუნქციურ ოჯახები და მათ წინაშე არსებული  გამოწვევები:  ოჯახის, პიროვნულ  და სოციალურ დონეზე.
ოჯახის დონეზე გამოვლინდა შემდეგი რისკები: სიღარიბე, უმუშევრობა, უსახლკარობა, ოჯახის წევრების ჯანმრთელობასთან დაკავშირებული პრობლემები, ოჯახის შემადგენლობის შეცვლა, მშობლების  მიგრაცია და ა. შ.
პიროვნულ/ინდივიდუალურ დონეზე  გამოვლენილი რისკები:  სოციალური და კომუნიკაციური  უნარების დეფიციტი, დაბალი აკადემიური განათლება, დაბალი თვითშეფასება,  მშობლობის დაბალი უნარები, პროფესიის არქონა.
სოციალურ გარემოში არსებული რისკები: თემში არსებული სტერეოტიპული აზროვნება, სტიგმა, რომელიც უარყოფით გავლენას ახდენს  ოჯახების ფუნქციონირებაზე,  ბავშვების ქცევით და ემოციურ განვითარებაზე.
 ზემოაღნიშნულის საპასუხოდ შემუშავდა პროექტი, რომელიც მიმართულია ბავშვიანი ოჯახების ეკონომიკური გაძლიერებისა და მშობლების  პოზიტიური მშობლობის უნარების განვითარებაზე. 

7.  განხორციელებული პრაქტიკის/კონკრეტული ინიციატივის დეტალური აღწერა: (გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

· პროექტის შინაარსი;
პროექტი მიმართულია ბავშვიანი ოჯახებისათვის გრძელვადიან მხარდაჭერაზე, რომელიც მოიცავს სამ კომპონენტს. კერძოდ: 1) სოციალური მუშაკების მიერ ოჯახების შეფასებას ბიო-ფსიქო-სოციალური მიდგომებით, 2) ოჯახების ეკონომიკურ გაძლიერებას 3) მშობლების პოზიტიური მშობლობის უნარებით აღჭურვას.
ქვეპროგრამაში მონაწილე თითოეული ოჯახის ეკონომიური მხარდაჭერა ხორციელდება მომსახურების ან/და საქონლის/პროდუქტის შესყიდვის სახით შემდეგი მიზნებისთვის: პროფესიული გადამზადება/სტაჟირება დასაქმებისთვის, შემოსავლების მომტანი საქმიანობის წამოწყება (მათ შორის თვითდასაქმების ხელშეწყობა სოფლის მეურნეობის, ან სხვა სფეროში), ინვენტარის შეძენა თვითდასაქმება/დასაქმებისთვის. ქვეპროგრამის ბიუჯეტის ფარგლებში, თითოეულ შემთხვევაზე, ოჯახების მხარდაჭერა განისაზღვრება არაუმეტეს 5000 ლარის ოდენობით. 
მშობლებში პოზიტიური მშობლობის უნარ-ჩვევებით აღჭურვის  მიზნით, ქვეპროგრამის მონაწილე მშობლები ბავშვის აღზრდის საკითხებზე ცოდნისა და პოზიტიური მშობლობის უნარების გაუმჯობესების მიზნით ხორციელდება აქტივობები, რათა ამ გზით შემცირდეს ოჯახის ძალადობის უარყოფითი გავლენა ბავშვის განვითარების სხვადასხვა ასპექტებზე.
ზემოაღნიშნული მომსახურების მიწოდება ხორციელდება კონკურსის წესით შერჩეული ორგანიზაციის მიერ. ქვეპროგრამით მოსარგებლეები კი არიან ქალაქ ქუთაისში რეგისტრირებული და მცხოვრები ბავშვიანი ოჯახები, რომლებიც ქვემოთ ჩამოთვლილ სამიზნე ჯგუფებიდან, სულ მცირე ორს მაინც აკმაყოფილებს: ოჯახი, რომლის სოციალური სარეიტინგო ქულა არ აღემატება 120 000-ს;  გაღარიბების მაღალი რისკის წინაშე, კრიზისულ მდგომაროებაში მყოფი ბავშვიანი ოჯახი (საფუძველი: სოციალური მუშაკის დასკვნა); ოჯახი, სადაც ერთ–ერთი მშობელი, დამოუკიდებლად ასრულებს მშობლის ფუნქციებს; ოჯახი, რომელსაც ჰყავს სუსტი თანადგომის ქსელი (საფუძველი: სოციალური მუშაკის დასკვნა); ბავშვიანი ოჯახი, სადაც ერთი მშობელი კანონთან კონფლიქტშია; 
· აქტივობათა გეგმა/გრაფიკი (გთხოვთ წარმოადგინოთ ცხრილის სახით);

სამიზნე ჯგუფის პირთა იდენტიფიცირება ხდება ბავშვის უფლებების დაცვისა და მხარდაჭერის განყოფილების სოციალური მუშაკების მიერ. მათ მიერ შემუშავებული შესაბამისი დასკვნა–რეკომენდაცია გადაეცემა ქვეპროგრამის ფარგლებში კონკურსის წესით შერჩეულ მომსახურების მიმწოდებელ ორგანიზაციას. ქვეპროგრამის ფარგლებში მომსახურების მიმღები ბენეფიციარის კუთხით იმუშავებს მომსახურების მიმწოდებელი ორგანიზაცია. სოციალური მუშაკის დასკვნის, აგრეთვე, მომსახურების მომწოდებლის დასკვნის საფუძველზე, რომელიც შესრულდება 20 დღის განმავლობაში, ბენეფიციარის პროგრამაში ჩართვის კუთხით გადაწყვეტილებას მიიღებს ქვეპროგრამის ფარგლებში შექმნილი სამუშაო ჯგუფი. ჯგუფი შეიკრიბება საჭიროებისამებრ, მომსახურების მომწოდებლის მიერ წარმოდგენილი დასკვნიდან მაქსიმუმ 5 სამუშაო დღეში. ქვეპროგრამაში მონაწილეობის მსურველს, შედეგების შესახებ ეცნობება სოციალურ საკითხთა სამსახურის მიერ წერილობით, სამუშაო ჯგუფის მიერ შესაბამისი გადაწყვეტილების მიღებიდან არაუგვიანეს 5 სამუშაო დღისა. ქვეპროგრამის პროცესში, მომსახურების მიღების მიზნით შეირჩა 10 ოჯახი. 


· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;
     იხ. დანართი1

· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრების, მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;

პროექტის მომზადებას წინ უძღვოდა ადგილობრივ დონეზე, ბავშვთა საკითხებზე მომუშავე შესაბამისი სამთავრობო უწყებებისა და არასამთავრობო ორგანიზაციების შეხვედრა. სამუშაო შეხვედრის მიზანი იყო ბავშვთა დაცვისა და კეთილდღეობის სფეროში ადგილობრივ დონეზე არსებული გამოწვევების განხილვა და პრიორიტეტული საკითხების გამოკვეთა. შეხვედრების ფარგლებში, პრიორიტეტულ მიმართულებად გამოიკვეთა მოწყვლად მდგომარეობაში მყოფი ბავშვიანი ოჯახების ეკონომიკური გაძლიერება. შესაბამისად, ბავშვთა უფლებებისა და მხარდაჭერის განყოფილებამ იმუშავა ამ მიმართულებით პროგრამის განვითარებაზე, დაინტერესებულ მხარეებთან თანამშრომლობით. 

                  
· ინფორმაცია პროექტისთვის გამოყენებული რესურსის შესახებ. მ.შ.: 

ა) ადამიანური რესურსი - საკუთარი/არასაკუთარი;
პროექტის განხორციელება მოხდა საკუთარი ადამიანური რესურესებით (მუნიციპალიტეტის ბავშვთა დაცვისა და მხარდაჭერის განყოფილების სოციალური მუშაკები,  პროგრამის ადმინისტრატორი) და მომსახურების მომწოდებელი არასამთავრობო ორგანიზაციის რესურსებით.
ბ) ფინანსური - მუნიციპალიტეტის ბიუჯეტი/დონორის დახმარება; მუნიციპალიტეტის ბიუჯეტი--70 000ლარი, მომსახურების მომწოდებელი 8100 ლარი
გ) გამოყენებული მატერიალურ-ტექნიკური რესურსი;

· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;

პროგრამის განხორციელებისას ბენეფიციარის მხრიდან პროგრამით სარგებლობის ნაადრევი შეწყვეტა.
ამ პრობლემის გადაჭრის გზა შესაძლებელია იყოს თითოეული ბენეფიციარის დაფინანსების გაზრდა და მათი მოტივაციისთვის სწავლების გაძლიერება.

· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 

როგორც უკვე აღინიშნა, პროგრამის მომზადებისა და მისი დამუშავების პირველ ეტაპზე, მის განხილვაში მონაწილეობას იღებდნენ ბავშვთა საკითხებზე მომუშავე ადგილობრივი სამთავრობო უწყებები და არასამთავრობო/სათემო ორგანიზაციები. მოგვიანებით, გამოცხხადდა კონკურსი და საკონკურსო წესით, პროგრამის მიმწოდებლად შერჩეული იქნა არასამთავრობო ორგანიზაცია “იმერეთის განვითარების ცენტრი”, რომელსაც ოჯახების მხარდაჭერის მიმართულებით მომსახურების მიწოდების რამდენიმე წლიანი გამოცდილება აქვს.

· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;
პროექტის წარმატებით განხორციელებას ხელს უწყობდა, მერიასა და მიმწოდებელ ორგანიზაციას შორის მჭიდრო თანამშრომლობა და კოორდინაცია. ასევე, ქვე-პროგრამის დამატებით ღირებულებას წარმოადგენს ის რომ გარდა ეკონომიკური გაძლიერების კომპონენტისა, იგი მოაზრებს პოზიტიური მშობლობის კომპონენტსაც. შესაბამისად, პროგრამის მონაწილე ოჯახების გაძლიერება ხდება არა მხოლოდ ეკონომიკური მიმართულებით, არამედ ბავშსა და მშობელს შორის კომუნიკაციის გაუმჯობესების კუთხითაც.

8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)

პროგრამის შედეგად მოხდა ოჯახის ეკონომიური მდგომარების გაუმჯობესება, სხვადასხვა აქტივობებში ჩართვით (პოზიტიური მშობლობის ტრენინგები) მათ ისწავლეს სტრესულ მდგომარეობასთან  გამკლავება. დღეის მდგომარეობით, პროგრამის მონაწილე ბავშვიან ოჯახებში აღდგენილია სრულწლოვან პირებს შორის ფუნქციები, რაც დადებითად აისახება ბავშვების ემოციურ მდგომარეობაზე. ამასთან, გაზრდილია ოჯახის შემოსავლები, შემცირებულია მშობელთა ფინანსური სტრესი და ისინი უკეთ ახერხებენ ბავშვების საჭიროებების დაკმაყოფილებას.

პოზიტიური მშობლობის კურსის გავლის შემდეგ, მშობლები უფრო მეტ დროს უთმობენ შვილებთან ურთიერთობას, დადებით ემოციას და სითბოს გამოხატავენ მათ მიმართ. რაც შვილებს კიდევ უფრო უმტკიცებს განცდას, რომ ნებისმიერ სიტუაციაში მშობლები მათი საიმედო დასაყრდენია. ოჯახში გამოხატული ზრუნვა და სიყვარული ასახულია დედ-მამასა და შვილებს შორის პოზიტიურ ურთიერთობაში. მშობლების მიმართ შვილების ასეთი საიმედო და უსაფრთხო მიჯაჭვულობა კი თავის მხრივ, ბავშვების სოციალური ადაპტაციისა და ჯანსაღი ფსიქოემოციური განვითარების საფუძველია. 
 
საბოლოო ჯამში, პროგრამის მიზნები, ამოცანები და შედეგები  შესაბამისობაშია გაეროს მდგრადი განვითარების SDG მიზნებთან. კერძოდ, ესენია: მიზანი 1- არა სიღარიბეს; მიზანი 2- არა შიმშილს; მიზანი 3-კარგი ჯანმრთელობა და კეთილდღეობა; მიზანი 4- ხარისხიანი განათლება; მიზანი 8- ღირსეული სამუშაო და ეკონომიკური ზრდა; მიზანი 10-შემცირებული უთანასწორობა.

9. მიღებული გამოცდილება და გაკეთებული დასკვნები: (ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)
· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);

მუნიციპალიტეტები, რომლებიც გადაწყვეტენ მსგავსი პროგრამის განხორციელებას, მნიშვნელოვანია, რომ წინასწარ მოიკვლიონ მათ თემში ინფორმაცია ისეთი ორგანიზაციების არსებობის შესახებ, რომლებიც შეძლებენ მსგავსი პროგრამის მიწოდებას და ექნებათ ამ მიმართულებით შესაბამისი გამოცდილება, რომ წარმატებით გაართვან თავი პროგრამის განხორციელებას.

· ინფორმაცია პრაქტიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) პროექტის შედეგად მუნიციპალური სერვისის მიწოდებაში ასახული ცვლილება;
პროექტის წარმატების შედეგად მიმდინარეობს პროგრამაში ცვლილებები ბენეფიციართა რაოდენობის გაზრდის შესახებ;
ბ) პროექტის შედეგად ადგილობრივ ბუჯეტში ასახული ცვლილება;
მიმმდინარეობს მუშაობა ბენეფიციართა დაფინანსების ლიმიტის გაზრდის შესახებ;
გ) მოსახლეობის მხარდაჭერა; 
დ) შეტანილია თუ არა პროექტი მომავალი წლის ბიუჯეტში;

აღსანიშნავია, რომ პროექტი მიმდინარეა. ამასთან, იგი შეტანილია მომავალი წლის ბიუჯეტში.
პროექტი მიმართულია ოჯახების ეკონომიკური გაძლიერებისა და შემოსავლების ზრდისკენ, ,შობლობის პოზიტიური უნარ-ჩვევების გაძლიერებისაკენ, რაც ხელს შეუწყობს ქალების გაძლიერებას და მათ  წარმატებულ ფუნქციონირებას. 
 საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
· საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში;
· როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ;
ქალქ ქუთაისის  საკრებულოს მიერ აღნიშნული პროექტი დამტკიცებული იქნა 2022 წლის 28 დეკემბრის N55 დადგენილებით.  ყოველივე ამას წინ უძღოდა საკრებულოს ჯანდაცვისა და სოციალურ საკითხთა კომისიის სხდომა, სადაც დეტალურად იქნა განხილული პროექტის ძლიერი და სუსტი მხარეები.

10. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
ბავშვზე ფოკუსირებული კომპლექსური მიდგომით, სოციალური პოლიტიკისა და ადგილობრივი სოციალური პროგრამების დაგეგმის მიზნით, აუცილებელია ეფექტური ინტერვენცია, რომელიც ემყარება  ბენეფიციარის  გაძლიერებას,  ცვლილებებზე  ორიენტირებული პროცესის წარმართვას და  მაკრო დონეზე  არსებულ პრობლემებზე რეაგირებას.
აღნიშნული პროექტის განხორციელება  ბავშვიან ოჯახებს აძლევს შესაძლებლობას მოახდინოს სახელმწიფოს სოციალურ დახმარებაზე დამოკიდებულების შეცვლა და საკუთარი პოტენციალის რეალიზებით, შეძლოს დამოუკიდებლად  ფუნქციონირება. ყოველივე ეს პირდაპირ პროპორციულად აისახება ბავშვის უფლებების დაცვასა და კეთილდღეობაზე.

11. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 
· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.

თამარი დახუნდარიძე - ქალაქ ქუთაისის მუნიციპალიტეტის მერის მოადგილე; (ტელ: 57734500; tamari.dakhundaridze@kutaisi.gov.ge) 
ვარლამი გობეჯიშვილი - ქალაქ ქუთაისის მუნიციპალიტეტის მერიის სოციალურ საკითხთა სამსახურის ხელმძღვანელი (ტელ: 599506029; e-mail: varlami.gobejishvili@kutaisi.gov.ge);
მაია კილაძე  -  ქუთაისის მუნიციპალიტეტის მერიის სოციალურ საკითხთა სამსახურის მეორადი სტრუქტურული ერთეულის ბავშვის უფლებების დაცვისა და მხარდაჭერის გამყოფილება (ტელ: 591 91 92 18; maiakiladze@kutaisi. gov.ge);
მამუკა რიჟამაძე - ქალაქ ქუთაისის მუნიციპალიტეტის საკრებულოს წევრი,  სოციალურ საკითხთა კომისიის თავმჯდომარე (ტელ: 577400793; mamuka.rizhamadze@kutaisi.gov.ge);



 

12. თანდართული დოკუმენტების/მასალების სია 
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;
ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
გ) ადგილობრივი ეკონომიკური განვითერბის გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;
გ) პროექტის განხორციელების,  სხდომების, მოსახლეობასთან შეხვედრების ამსახველი ფოტო-ვიდეო მასალა ან შესაბამისი ლინკი.


განაცხადის მიღების ვადაა 2023 წლის 10 ოქტომბერი- 17 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა:  განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 5 95 57 77 34  nzurabishvili@nala.ge ან ელენე ჩხეიძეს ტელ.: 555 23 53 33 echkheidze@nala.ge
